
Abstrak 

 
al-Quran diturunkan untuk difahami isi kandungannya. Pemahaman al-Quran di peringkat asas 

melibatkan pengetahuan makna kosa katanya. Justeru, satu ujian bagi mengukur tahap 

penguasaan makna kosa kata al-Quran wajar dibina. Kajian rintis ini bertujuan membina instrumen 

Quranic Vocabulary Test (QVT) dan menilai kesahan dan kebolehpercayaannya. Artikel ini 

melaporkan penilaian kesahan dan kebolehpercayaan sebahagian daripada instrumen tersebut. 

Melalui pendekatan kuantitatif, 130 item kata kerja dalam al-Quran dipilih secara persampelan 

sistematik dari 500 kosa kata kekerapan tertinggi yang disenaraikan dalam The Quranic Arabic 

Corpus. Item-item ini dibahagikan kepada 3 set ujian, setiap set mengandungi 40 item berbeza dan 

10 item sepunya. Set ujian ini ditadbir menggunakan Google Form kepada 69 orang mahasiswa 

mewakili pelbagai jurusan di Universiti Kebangsaan Malaysia. Data dianalisis menggunakan Model 

Rasch melalui perisian Winsteps versi 4.5.4. Nilai kebolehpercayaan kesemua set ini sama ada 

dengan indeks Cronbach Alpha (α) mahupun person reliability melebihi 0.8. Secara 

keseluruhannya, nilai infit sebagai indikator kualiti item ujian menunjukkan hampir kesemua item 

adalah produktif untuk mengukur pengetahuan makna kata kerja al-Quran dalam kalangan 

responden. Kajian ini menunjukkan kebolehukuran pengetahuan kosa kata al-Quran. Ia perlu 

dilanjutkan dan diperluaskan sampelnya bagi meningkatkan nilai kesahan QVT sehingga dapat 

mengukur saiz kosa kata al-Quran yang tepat dalam kalangan mereka yang mempelajari jurusan 

al-Quran atau Pengajian Islam mahupun orang awam.  

 
Kata kunci: validasi, ujian kosa kata, bahasa Arab, bahasa Arab al-Quran, Model Rasch 

Abstract 
 

The Qur'an was revealed to understand its contents. Understanding the Qur'an at the basic level 

involves knowledge of the meaning of its vocabulary. Therefore, a test to measure the level of 

mastery of the meaning of the vocabulary of the Quran should be built. This pilot study aims to 

build the Quranic Vocabulary Test (QVT) instrument and evaluate its validity and reliability. This 

article reports on the validity and reliability assessment of some of these instruments. Through a 

quantitative approach, 130 verb items in the Quran were systematically sampled from the 500 

highest frequency vocabulary listed in The Quranic Arabic Corpus. These items are divided into 3 

test sets, each set containing 40 different items and 10 common items. This test set was 

administered using Google Form to 69 students representing various majors at Universiti 

Kebangsaan Malaysia. Data were analyzed using the Rasch Model through Winsteps software 

version 4.5.4. The reliability values of all these sets either with the Cronbach Alpha index (α) or 

person reliability exceed 0.8. Overall, the value of infit as an indicator of the quality of test items 

shows that almost all items are productive to measure knowledge of the meaning of Quranic verbs 

among respondents. This study has indicated the measurability of Quranic vocabulary knowledge. 

It deserves further advancement and expanded to a wider sample. This would increase the validity 

and ability of QVT to measure with precision the Quran vocabulary among those studying the 

Quran or Islamic Studies as well as the general public. 

 
Keyword: validation, vocabulary exam, Arabic, Quran Arabic, Rasch Model 

 

      
 
 

PENGENALAN DAN LATAR BELAKANG KAJIAN 
 
 

Kepentingan Memahami al-Quran 
 
Al-Quran merupakan kalam Allah yang diturunkan kepada Nabi Muhammad SAW melalui 
Malaikat Jibril secara mutawatir atau berperingkat. Kalam Allah yang telah diwahyukan 
kepada Nabi Muhammad SAW ini merupakan panduan buat seluruh umat manusia yang 
kekal tidak kira tempat dan masa. Kalam Allah ataupun kata – kata Allah diturunkan 
dalam bahasa Arab sememangnya mempunyai maksud unik yang sesuai mengikut 
konteks ayatnya. Firman Allah dalam Surah Yusuf 12:2, 

 

آناً عَرَبيِّاً لَّعَلَّكُمن تَعنقلِوُنَ  اَهُ قُرن نزَلْن
َ
 إنَِّا أ

 
Maksudnya: 

 
Sesungguhnya Kami menurunkan kitab itu sebagai Quran yang dibaca 
dengan bahasa Arab, supaya kamu (menggunakan akal untuk) 
memahaminya. 
 
Bagi mencapai kefahaman yang baik terhadap ayat-ayat suci al-Quran yang telah 

diturunkan dalam bahasa Arab ini, sememangnya penguasaan yang baik terhadap 
bahasa al-Quran itu sendiri iaitu bahasa Arab adalah menjadi suatu keperluan yang tidak 
dapat disangkal lagi. Dalam penguasaan sesuatu bahasa, perkara asas yang perlu diberi 
penekanan adalah aspek kosa kata. Perkara ini juga perkara terawal yang diajarkan Allah 
kepada Nabi Adam setelah selesai penciptaan Nabi Adam sebagaimana firmanNya dalam 
Surah al-Baqarah 2:31, 

كَُّ  مَاءَٓ  سن
َ ٱلْن ءَادَمَ  مَ وعََلَّمَ  سن

َ
بأِ نۢبـِ ُونِِ 

َ
أ فَقَالَ  َٰٓئكَِةِ  نمَلَ ٱل عََلَ  عَرضََهُمن  ثُمَّ  كُنتُمن هَا  إنِ  هََٰٓؤُلََءِٓ  اءِٓ 

 صََٰدِقيَِ 
 

Maksudnya: 
 
... dan Dia telah mengajarkan Nabi Adam, akan segala nama benda-benda 
dan gunanya, kemudian ditunjukkannya kepada malaikat lalu Dia 
berfirman: Terangkanlah kepadaKu nama benda-benda ini semuanya jika 
kamu golongan yang benar. 
 
Menurut Zainur Rijal dan Rosni (2018), penguasaan jumlah kosa kata yang 

dimaksudkan dalam pembelajaran bahasa bukanlah sekadar penguasaan dari aspek 
kuantiti dan pemahaman makna kosa kata tersebut secara literal, tetapi juga mampu 
memahami fungsi kosa kata tersebut, mengaplikasikan dalam ayat yang betul serta 
menghuraikan peranannya dalam cabang ilmu tersebut. 

Pandangan mereka dikuatkan lagi dengan pernyataan Haastrup dan Henriksen 
(2000) pula yang menyatakan bahawa pengaplikasian pengetahuan kosa kata bukan 
dengan hanya memahami makna tunggalnya sahaja, tetapi juga mengetahui pembinaan 
sesuatu perkataan dari aspek ejaan, morfologi, sintasis dan gaya bahasa perkataan 
tersebut (Zainur Rijal & Rosni, 2018). 

Justeru, kosa kata merupakan aspek penting dalam penguasaan sesuatu bahasa. 
Penyataan ini disokong oleh Harun (2014) yang menyatakan bahawa kepentingan aspek 
kosa kata dianggap sebagai perkara asas dan utama berbanding aspek linguistik lain. 
Manakala pandangan Pan (2003), Abd. Aziz (2000) dan Asmah (1984) pula, hal ini 
disebabkan oleh aspek kosa kata diletakkan di tahap yang paling atas dalam hierarki 
proses berkomunikasi dan medium perantaraan berbanding komponen-kompenen utama 
lain. 

 
 

Bahasa Arab al-Quran 
 

Bahasa Arab amat rapat dengan al-Quran al-Karim kerana ia adalah bahasa al-Quran al-
Karim itu sendiri. Banyak kajian yang dijalankan mengenai bahasa Arab dan kaitannya 
dengan al-Quran al-Karim. Ada yang mengkaji topik-topik tertentu dalam tatabahasa Arab 
dan ayat-ayat al-Quran menjadi medan aplikasinya (Mohd. Shahrizal, 2014; Kamarul 
Shukri Mat Teh, 2015). Terdapat kajian mengenai aspek keunikan dan keistimewaan 
bahasa Arab sebagai bahasa al-Quran (Azhar, 2005). Ada juga kajian yang 
menggabungkan bidang tatabahasa Arab dan tafsir (Solehah, 2006). Terdapat juga kajian 
mengenai kepentingan bahasa Arab dalam isu berkaitan sains yang menjadikan al-Quran 
sebagai korpus kajiannya (Wan Azura et al., 2009) dan tidak sedikit kajian yang 
dijalankan mengenai keindahan atau balaghah bahasa Arab yang dihubungkan dengan 
al-Quran (Tabrani, 2018; Muhammad Zaky, 2019). 

 
 

Pengukuran Tahap Penguasaan Kefahaman Makna Kosa Kata al-Quran 
 

Hingga kini, masih tidak banyak kajian yang memfokuskan pengukuran tahap 
penguasaan terhadap kefahaman makna kosa kata al-Quran. Antara yang ada ialah 
kajian Nur Aimi Aqilah (2019) dan Shafiqah (2019) yang mengukur tahap penguasaan 
pelajar Fakulti Pengajian Islam, Universiti Kebangsaan Malaysia dalam memahami makna 
kosa kata yang terkandung di dalam surah al-Mulk dengan menggunapakai Model Rasch. 



© International Journal of West Asian Studies 13: 259-287 

262 

Justeru, untuk mengetengahkan lagi kajian seumpamanya, kajian ini dijalankan 
untuk mengukur penguasaan terhadap kefahaman makna kosa kata al-Quran dengan 
fokus hanya kepada kata kerja, melalui Quranic Vocabulary Test (QVT) yang sedang 
dibangunkan. Kajian ini adalah penting bagi meningkatkan kualiti item ujian sedia ada 
sekaligus menambahbaik sistem penilaian pengajaran dan pembelajaran kosa kata 
bahasa Arab al-Quran di Malaysia. 

Ujian Kosa Kata al-Quran atau Quranic Vocabulary Test (QVT) merupakan 
instrumen lanjutan kepada Quranic Arabic Test (QAT) yang telah dijalankan oleh Nur Aimi 
Aqilah (2019) yang memfokuskan pada kata kerja dan Shafiqah (2019) yang 
memfokuskan pada kata nama bertujuan menilai tahap penguasaan pelajar Fakulti 
Pengajian Islam, Universiti Kebangsaan Malaysia dalam memahami makna kosa kata 
yang terkandung di dalam surah al-Mulk. QAT telah diasaskan pada tahun 2019 oleh 
Prof. Madya Dr Kaseh Abu Bakar dengan status ujian percubaan. Pada tahun berikutnya, 
beliau telah memperkemas lagi pembinaan QAT dari aspek cara pemilihan, cara konstruk 
dan pemfokusan item instrumen dan telah diberi nama baru iaitu QVT yang mana ianya 
bersifat lebih berstruktur, berfokus dan tersusun dalam penyediaan item instrumen ujian. 

 
 

Aplikasi Model Rasch bagi Menguji Kesahan Ujian 
 

Kesahan dan kebolehpercayaan suatu instrumen yang diguna pakai merupakan perkara 
paling penting (Noraini, 2013). Semakin tinggi nilai kesahan dan kebolehpercayaan 
sesuatu instrumen, semakin tekal data yang terhasil. Ketekalan ditakrifkan apabila item 
yang sama diberi kepada individu atau kumpulan yang sama pada waktu berbeza dan 
keputusan yang terhasil adalah sama atau hampir sama (Siti Rahayah 2008). 
Kebolehpercayaan item sesuatu instrumen sering kali diuji dengan menggunakan pekali 
kebolehpercayaan Cronbach Alpha (α). Terdapat juga model lain yang mampu menguji 
kesahan dan kebolehpercayaan item secara lebih empirikal dalam sesebuah instrumen, 
iaitu Model Rasch yang diperkenalkan oleh Rasch (1980). Model ini menggunakan 
perisian Winsteps untuk menjalankan penganalisisan data. 

Kajian lain yang turut menggunakan Model Rasch ialah kajian Siti Eshah et al. 
(2019). untuk mengetahui kualiti item Kertas Bahasa Inggeris 1 (EP1) dari segi 
kebolehpercayaan, kesahan dan ciri item pada peperiksaan percubaan UPSR bagi pelajar 
tahun enam. Kajian ini dijalankan bagi menentukan tahap kesukaran 40 item pilihan 
ganda yang terdiri daripada lima pembinaan kosa kata, iaitu, bahasa dan ekspresi sosial, 
tatabahasa, pemahaman cloze dan pemahaman membaca. Kesimpulan dari analisis 
statistik menunjukkan bahawa indeks kebolehpercayaan Cronbach Alpha lebih besar 
daripada 0.80 dan indeks pemisahan lebih besar daripada 2. Ini bermakna instrumen ini 
boleh diterima dan dipercayai. 

 Terdapat beberapa aspek utama penganalisisan data bagi penentuan validasi 
ujian oleh Model Rasch dalam perisian Winsteps versi 4.5.4. Antaranya aspek (i) 
kesesuaian (fit) item, (ii) mengesan polariti item melalui nilai point measure, (iii) 
dimentionality, (iv) peta item-individu dan (v) indeks kebolehpercayaan dan pengasingan 
item-individu. Jika setiap aspek tersebut memenuhi piawaiannya, maka instrumen ujian 
yang dibina sah digunakan untuk menguji tahap kefahaman kosa kata al-Quran. 

 
 

OBJEKTIF KAJIAN 
 

Objektif kajian ini ialah menilai kesahan dan kebolehpercayaan sejumlah item kosa kata 
kerja yang merupakan instrumen dalam Quranic Vocabulary Test (QVT). 

METODOLOGI KAJIAN 
 

Kajian kuantitatif ini telah menggunakan pangkalan data The Quranic Arabic Corpus 
sebagai rujukan utama dalam pengumpulan item QVT. 500 kosa kata dengan kekerapan 
pengulangan tertinggi dalam al-Quran bagi setiap kata nama, kata kerja dan kata adjektif 
telah dipilih daripada pangkalan data tersebut. Kosa kata ini dibahagikan mengikut 
kategori perkataan masing-masing sehingga menghasilkan 21 set instrumen yang 
merangkumi 9 set kata nama, 9 set kata kerja dan baki 3 set merupakan set kata adjektif. 
Item ujian aneka pilihan dibina bagi setiap perkataan. Setiap set ujian mengandungi 40 
item yang berbeza dengan 10 item sepunya. 10 item sepunya atau common item yang 
wajib diletakkan bagi setiap set soalan bagi menghubungkan antara set-set QVT yang 
dibina. 10 item sepunya ini terdiri daripada kata nama, kata kerja dan kata adjektif yang 
diambil secara rawak daripada sejumlah item yang dikumpulkan. Setelah itu, item-item 
yang terpilih dibahagikan kepada tiga blok set soalan mengikut frequency atau kekerapan 
pengulangannya yang berbeza iaitu tertinggi, pertengahan dan terendah. Format soalan 
yang digunakan ialah soalan aneka pilihan jawapan, iaitu A, B dan C. Setiap pilihan 
jawapan telah diselaraskan dan diseragamkan bilangan perkataannya dan bagi 
penentuan jawapan yang betul, dua sumber rujukan telah digunakan, iaitu Kamus Besar 
Arab-Melayu Dewan dan Kamus al-Ma’ani bagi memastikan pilihan jawapan sesuai 
dengan konteks ayat. Meskipun begitu, daripada 21 set instrumen yang dibina, hanya 3 
set QVT kosa kata kerja sahaja yang akan dibincangkan dalam artikel ini. 

Sebelum diedarkan kepada responden, setiap set instrumen yang menggunakan 
Google Form ini telah disemak oleh 2 orang pakar. Pakar pertama merupakan pensyarah 
yang telah berpengalaman mengajar bahasa Arab dan tatabahasa Arab selama 27 tahun 
di Universiti Kebangsaan Malaysia. Pakar kedua juga berpengalaman selama 28 tahun di 
Universiti Kebangsaan Malaysia dalam mengajar bahasa dan linguistik Arab. Komen-
komen daripada kedua-dua pakar meliputi ketepatan item kosa kata yang diuji serta 
kesesuaian jawapan betul dan distraktor. Semakan ini juga melihat pada aspek kekeliruan 
dan ralat yang mungkin terjadi sepanjang proses pengumpulan data. Hal ini bagi 
memastikan data yang dikumpul adalah datang daripada instrumen yang berkualiti. 
Pemilihan responden telah dilakukan dengan persampelan rawak berkelompok. 
Persampelan ini dikatakan mudah diuruskan dan praktikal dalam kajian yang berkaitan 
pendidikan (Gay et al., 2006). Populasi yang terlibat dalam kajian ini ialah pelajar tahun 2 
sarjanamuda Universiti Kebangsaan Malaysia. Jumlah keseluruhan responden kajian 
seramai 69 orang yang terdiri daripada pelbagai latarbelakang pengajian. Instrumen ujian 
telah disebarkan melalui aplikasi Whatsapps. Data kuantitatif yang diperoleh telah 
dianalisis dengan menggunakan perisian Winsteps versi 4.5.4 yang merupakan satu 
perisian yang menganalisis data berasaskan Model Rasch. 

 
 

Kesahan Common Item :Model Rasch (Model Dikotomous) 
 

Oleh kerana item yang diuji adalah banyak bilangannya, item-item ini telah dibahagikan 
kepada 3 set berlainan. Setiap set ditadbir kepada kelompok responden yang berbeza. 
Hal ini menyebabkan perlunya item sepunya (common items) yang menghubungkan 
ketiga-tiga set yang berbeza ini. Sebelum kesahan bagi kesemua item dilakukan, 
penentuan kesahan item sepunya ini perlu dilakukan terlebih dahulu. Kalibrasi Serentak 
atau concurrent calibration dilakukan bagi kesemua set dengan menggunakan 
MFORMS=. Daripada 10 item sepunya ini, hanya 2 item menunjukkan Differential Item 
Functioning p>0.5. Oleh itu, hanya dua item ini sahaja yang layak dijadikan item 
penghubung (link items). Hanya 2 item sahaja yang layak untuk dijadikan link item atau 
item penghubung bagi setiap set iaitu item 45 (haqq) yang bernilai -2.27 Logit dan item 50 
(qadiir) yang nilainya -0.50 Logit. Ukuran kesukaran item bagi kedua-dua item 

penghubung ini dijadikan anchor bagi mengikat analisa Model Rasch untuk kesemua set 
instrumen. Ini membolehkan kesemua ukuran item dan person dalam kesemua set diukur 
sebagai satu ukuran. 
 

 

DAPATAN DAN ANALISIS KAJIAN 
 
 

Apakah Item Kata Kerja QVT Mengukur Arah yang Sepatutnya? 
 

Antara ciri kesahan sesuatu ujian ialah item-itemnya mengukur arah yang sama. Ini beerti 
setiap peningkatan dalam kesukaran sesuatu item seiring dengan peningkatan 
kemampuan orang yang menjawabnya dengan betul. Sebaliknya, setiap pengurangan 
dalam kesukaran sesuatu item seiring dengan kurangnya kemampuan orang yang 
menjawabnya dengan betul. Konsep ini disebut sebagai polariti item. Item yang mengukur 
arah yang sepatutnya akan menunjukkan nilai point measure (PTMEASURE) yang positif. 
Indeks polariti item bagi ketiga-tiga set adalah antara -0.08 hingga 0.68. Terdapat 
beberapa item yang mempunyai nilai negatif. Ini merupakan petanda awal bahawa item-
item ini tidak bergerak menurut arah pengukuran yang dijangka. Terdapat juga beberapa 
item yang nilai point measure nya kurang daripada nilai 0.20. Namun, item-item ini tidak 
akan dibuang buat masa ini kerana indeks infitnya agak baik dan lebih banyak data 
diperlukan untuk memastikan kesesuaiannya untuk ujian QVT. 

JADUAL 1. Polariti Item bagi Instrumen QVT Set A 

 

 
 
Berdasarkan Jadual 1, point measure item dalam set A mempunyai nilai antara 

0.01 hingga 0.68.Terdapat satu sahaja item yang nilainya kurang daripada 0.20 iaitu item 
6 iaitu kafaruu. Baki item yang selebihnya iaitu sebanyak 49 item mempunyai point 
measure melebihi nilai 0.20. Item -item yang melebihi nilai 0.20 menunjukkan bahawa 
ianya bergerak mengikut arah ukuran yang sewajarnya Ini bermakna hanya satu sahaja 
item yang tidak bergerak mengikut arah ukuran iaitu item 6 (kafaruu). 

JADUAL 2. Polariti Item bagi Instrumen QVT Set B 

 

 
 
Berdasarkan Jadual 2, nilai point measure item dalam set B mempunyai nilai 

antara julat 0.00 hingga 0.60. Terdapat lima item yang mempunyai point measure yang 
kurang daripada nilai 0.20 iaitu item 15 (0.06), item 4 (0.08), item 10 (0.10), item 19 (0.14) 
dan item 35 (0.19). Satu lagi item iaitu item 43 menunjukkan point measure yang sangat 
rendah iaitu dengan nilai 0.20.  

Meskipun begitu, terdapat juga dua item yang mempunyai nilai 0.20 iaitu item 13 
dan item 2. Baki daripada item iaitu sebanyak 42 item. Ini bermakna hanya 6 item sahaja 
yang tidak bergerak mengikut arah pengukuran dan perlu diteliti semula kerana nilainya 
tidak melebihi 0.20. Maka selebihnya iaitu 44 item menunjukkan nilai melebihi 0.20, 
bergerak mengikut arah pengukuran yang sepatutnya. 

 
JADUAL 3. Polariti Item bagi Instrumen QVT Set C 

 

 
 
Berdasarkan Jadual 3, point measure bagi item dalam set C ini mempunyai nilai 

antara julat -0.08 hingga 0.66. Terdapat 8 item yang nilainya kurang daripada 0.20 iaitu 

item 1 (0.01), item 26 (0.08), item 6 (0.09), item 13 (0.10), item 9 (0.11), item 10 (0.15), 
item 15 (0.16) dan item 37 (0.18). Satu lagi item iaitu item 2 menunjukkan nilai point 
measure yang paling rendah berbanding item-item set C yang lain iaitu dengan nilai -0.08. 
Baki 41 item pula mempunyai nilai point measure melebihi 0.20.  

Ini menunjukkan 41 item berkenaan mengukur mengikut arah pengukuran yang 
sewajarnya. Manakala item-item yang kurang daripada nilai 0.20 tidak mengukur 
mengikut arah pengukuran yang betul dan perlu diteliti kembali. 

 
 

Apakah Kesemua Item Mengukur Kefahaman Makna Kosa Kata al-Quran? 
 
Antara ciri lain kesahan bagi suatu ujian adalah apabila kesemua item hanya mengukur 
dimensi yang ingin diukur. Ciri ini dinamakan sebagai dimentionality. Jika item ujian tidak 
mengukur satu arah dan dimensi yang sama, maka item berkenaan mengalami ciri 
kesamaran yang perlu dimurnikan semula sehingga menjadikan ia sebagai suatu 
instrumen yang kukuh bagi mengukur kefahaman kosa kata al-Quran responden. Nilai 
varians yang sebaiknya ialah melebihi nilai 60 bagi unit Eigenvalue (Linacre 2002). 
Keseluruhan daripada hasil ketiga-tiga set ujian mendapati, kesemuanya menunjukkan 
nilai unit Eigenvalue yang melebihi 60. Ini bermakna item-item yang diuji hanya mengukur 
satu dimensi dan tidak ada dimensi lain. 

  
JADUAL 4. Varians Sisihan Piawai Instrumen QVT Set A 

 

 
 
Jika dilihat pada Jadual 4, analisis komponen utama bagi unit Eigenvalue ujian set 

A ialah nilai 68.9 dengan peratusan 100%. Ini menunjukkan bahawa item-item dalam ujian 
ini mengukur arah dan wajah instrumen yang sama kerana melebihi nilai peratusan yang 
disarankan oleh Linacre(2002) iaitu melebihi 60%. 

 
JADUAL 5. Varians Sisihan Piawai Instrumen QVT Set B 

Manakala Jadual 4.5 pula menunjukkan unit Eigenvalue bagi set B bernilai 67.4 
dengan peratusan 100%. Ini menunjukkan item-item ujian ini mengukur arah dan dimensi 
yang sama disebabkan oleh dapatan nilai peratusannya yang melebihi 60%. Menurut 
Linacre (2002), nilai peratusan sedemikian merupakan sebaik-baik nilai varians dalam 
menentukan pendimensian instrumen. 

 
JADUAL 6. Varians Sisihan Piawai Instrumen QVT Set C 

 

 
 
Analisis komponen utama menunjukkan unit Eigenvalue ialah nilai 73.9 dengan 

peratus 100% berdasarkan Jadual 6. Ini menandakan bahawa item-item dalam set C ini 
mengukur dimensi yang sama kerana menurut Linarce (2002) nilai peratusan varians 
sebaik-baiknya melebihi 60%. 

 
 

Kualiti Statistik Item QVT 
 

Tahap kualiti ukuran item ialah ciri kesahan yang sangat penting. Dalam Model Rasch, 
kualiti item ditunjukkan secara statistik melalui indeks infit dan outfit. Menurut Linacre 
(2005), julat infit yang produktif untuk pengukuran adalah antara nilai 0.5 hingga 1.5 
MNSQ. Berdasarkan dapatan bagi kesemua set ujian, julat infit antara 0.49 hingga 1.18. 
Daripada 130 item ini, hanya satu item sahaja yang berada diluar julat iaitu item 
yakhafuun (0.49). Namun nilai 0.49 ini tidaklah menganggu ukuran. Oleh kerana itu, item 
ini dikekalkan bersama-sama dengan item lain dalam instrumen. 

JADUAL 7. Ukuran Kesepadanan Item Instrumen QVT Set A 

 

 
 
 Item pada Jadual 7 menunjukkan nilai julat infit MNSQ dari 1.18 hingga 0.49. Julat 

ini berada dalam julat yang boleh diterima untuk pengukuran iaitu antara 0.5 hingga 1.5. 
Ini menunjukkan bahawa kesemua item ujian set A kecuali item 38 (0.49) adalah produktif 
untuk pengukuran. 

JADUAL 8. Ukuran Kesepadanan Item Instrumen QVT Set B 

 

 
 
 Item pada Jadual 8 pula menunjukkan nilai julat infit MNSQ dari 1.08 hingga 0.69. 

Julat ini berada dalam julat yang boleh diterima untuk pengukuran iaitu antara 0.5 hingga 
1.5. Ini menunjukkan bahawa kesemua item ujian set B adalah produktif untuk 
pengukuran. 

JADUAL 9. Ukuran Kesepadanan Item Instrumen QVT Set C 

 
 Jadual 9 menunjukkan nilai julat infit MNSQ dari 1.07 hingga 0.55 bagi set ujian C. 

Julat ini berada dalam julat yang boleh diterima untuk pengukuran iaitu antara 0.5 hingga 
1.5. Ini menunjukkan bahawa kesemua item dalam ujian set C adalah produktif untuk 
pengukuran. 

Kualiti Statistik Data Responden 
 

Sepertimana item, kualiti ukuran responden juga merupakan aspek penting dalam 
penentuan kesahan konstruk yang diukur. Ini bagi memastikan bahawa segala ukuran 
diperolehi daripada data yang berkualiti. Ciri ini dinamakan sebagai person fit. Julat infit 
antara 0.5 hingga 1.5 dianggap produktif untuk pengukuran(Linacre, 2002). Nilai infit 
responden bagi kesemua set adalah antara nilai 0.59 hingga 1.67. Ini bererti hampir 
kesemua data responden adalah produktif untuk pengukuran. 

 
JADUAL 10. Ukuran Kesepadanan Person Instrumen QVT Set A 

 Berdasarkan Jadual 10, responden dalam set A menunjukkan nilai infit MNSQ 
antara 1.06 hingga 0.59. Ini menunjukkan data daripada responden berada pada julat 
yang produktif untuk pengukuran kerana nilainya masih lagi berada antara nilai 0.5 hingga 
1.5. 

 
JADUAL 11. Ukuran Kesepadanan Person Instrumen QVT Set B 

Responden dalam Set B pula menunjukkan nilai infit MNSQ antara 1.45 hingga 
0.71 yang mana dapat dilihat pada Jadual 11. Ini menunjukkan data daripada responden 
merupakan data yang produktif untuk pengukuran kerana nilainya masih lagi berada 
antara nilai 0.5 hingga 1.5. 

 
Jadual 12. Ukuran Kesepadanan Individu Instrumen QVT Set C 

 Jika dilihat pada Jadual 4.4.3, responden dalam set C menunjukkan nilai infit 
MNSQ antara 1.67 hingga 0.67. Ini menunjukkan data daripada responden merupakan 
data yang produktif untuk pengukuran kerana nilainya masih lagi berada antara nilai 0.5 
hingga 1.5. 

 
 

Nilai Kebolehpercayaan dan Pengasingan Item QVT 
 

Nilai kebolehpercayaan juga adalah sebahagian daripada indikator kesahan. Ia 
menunjukkan consistency ukuran. Nilai kebolehpercayaan bagi kesemua set ini menurut 
Model Rasch adalah tinggi, iaitu set A (0.79), set B (0.89) dan set C (0.93). Namun, nilai 
ini boleh dipertingkatkan di masa hadapan dengan menambah sampel pada sasaran 
tertentu. 

Model Rasch juga menilai item-item dalam sesuatu ujian dari segi kemampuan 
pengasingannya. Nilai pengasingan yang ditunjukkan bagi setiap set adalah berbeza-
beza. Dalam set A, nilai pengasingan ialah 1.92. Ini bererti Model Rasch dapat mengesan 
secara konsisten hampir 2 tahap kelompok kesukaran. Dalam set B pula nilai yang 
diperoleh sebanyak 2.86. Ini menunjukkan bahawa Model Rasch dapat mengesan hampir 
3 tahap kelompok kesukaran. Manakala nilai pengasingan set C iaitu 3.53 menunjukkan 
bahawa lebih 3 kelompok kesukaran item dapat dikesan. Ini bermakna, hanya instrumen 
set A sahaja yang perlu dipertingkat dengan menambah item pada tahap kesukaran 
tertentu. Secara keseluruhannya ketiga-tiga set QVT mampu mengesan secara konsisten 
lebih daripada satu kelompok kesukaran item. 

 
JADUAL 13. Nilai Kebolehpercayaan dan Pengasingan Keseluruhan Item Instrumen QVT Set A 

 
  
 Berdasarkan Jadual 13, min ukuran untuk item ialah -0.66 Logit dengan MSE 0.65 

Logit. Sisihan piawai bagi item ialah 1.69. Nilai kebolehpercayaan item ialah 0.79. Ini 
menunjukkan nilai kebolehpercayaan yang tinggi bagi item instrumen. Nilai indeks 
pengasingan pula ialah 1.92. Ini bererti Model Rasch dapat mengenalpasti secara 
konsisten lebih daripada satu keupayaan dalam kalangan item. 

JADUAL 14. Nilai Kebolehpercayaan dan Pengasingan Item (Non-Extreme) Instrumen QVT Set A 
 

 
 
Berdasarkan Jadual 14, Min ukuran yang ditunjukkan untuk item set A ialah -0.36 

Logit dengan MSE 0.55 Logit. Purata infit MNSQ ialah 0.95. Sisihan piawai bagi item ialah 
1.41. Nilai kebolehpercayaan item ialah 0.82. Ini menunjukkan nilai kebolehpercayaan 
yang tinggi bagi item. Nilai indeks pengasingan pula ialah 2.17. Ini bererti Model Rasch 
dapat mengenalpasti secara konsisten lebih daripada satu keupayaan dalam kalangan 
item. 
 

JADUAL 15 Nilai Kebolehpercayaan dan Pengasingan Keseluruhan Item Instrumen QVT Set B 
 

 
 
 Pada Jadual 15 pula dapat dilihat, min ukuran untuk item ialah -0.41 Logit dengan 

MSE 0.37 Logit. Purata infit MNSQ ialah 0.98. Sisihan piawai bagi item ialah 1.18. Nilai 

kebolehpercayaan item ialah 0.89. Ini menunjukkan nilai kebolehpercayaan yang tinggi 
bagi item. Nilai indeks pengasingan pula ialah 2.86. Ini bererti Model Rasch dapat 
mengenalpasti secara konsisten lebih daripada satu keupayaan dalam kalangan item 
ujian. 

 
JADUAL 16. Nilai Kebolehpercayaan dan Pengasingan Keseluruhan Item Instrumen QVT Set C 

 

 
 
Manakala Jadual 16 menunjukkan min ukuran untuk item set C iaitu 0.01 Logit 

dengan MSE 0.34 Logit. Purata infit MNSQ ialah 0.97. Sisihan piawai bagi item ialah 1.35. 
Nilai kebolehpercayaan item ialah 0.93. Ini menunjukkan nilai kebolehpercayaan yang 
tinggi bagi item. Nilai indeks pengasingan pula ialah 3.63. Ini bererti Model Rasch dapat 
mengenalpasti secara konsisten lebih daripada satu keupayaan dalam kalangan 
responden. 
 
 

Apakah Nilai Kebolehpercayaan dan Pengasingan Person QVT? 
 
Nilai kebolehpercayaan person juga adalah sebahagian daripada indikator kesahan. Ia 
menunjukkan consistency ukuran. Nilai kebolehpercayaan bagi kesemua set ini menurut 
Model Rasch adalah tinggi, iaitu set A(0.72) dengan indeks kebolehpercayaan Cronbach 
Alpha 0.92. Manakala set B(0.81) dengan indeks kebolehpercayaan Cronbach Alpha 0.86 
dan set C(0.85) dengan nilai Cronbach Alpha 0.87. Hasil dapatan mendapati set A boleh 
dipertingkatkan di masa hadapan dengan menambah item pada sasaran tertentu. 

 Model Rasch juga menilai item-item dalam sesuatu ujian dari segi kemampuan 
pengasingannya. Nilai pengasingan yang ditunjukkan bagi setiap set adalah hampir 
sama. Dalam set A, nilai pengasingan ialah 1.60. Ini bererti Model Rasch dapat 
mengesan secara konsisten hampir 2 tahap kelompok keupayaan person. Dalam set B 
dan set C masing-masing adalah sebanyak 2.08 dan 2.40 bagi nilai indeks pengasingan 
person. Ini menunjukkan 2 tahap kelompok keupayaan dapat dikesan daripada kedua-dua 
set berkenaan secara konsisten. 

JADUAL 17. Nilai Kebolehpercayaan dan Pengasingan Keseluruhan Person Instrumen QVT Set A 

 

 
 
Pada Jadual 17, min ukuran untuk person set A ialah 2.60 Logit dengan MSE 0.64 

Logit. Purata infit MNSQ ialah 0.97. Sisihan piawai bagi person ialah 1.38. Nilai 
kebolehpercayaan person ialah 0.72. Manakala nilai Cronbach Alpha ialah 0.92 . Ini 
menunjukkan nilai kebolehpercayaan yang tinggi bagi person. Nilai indeks pengasingan 
pula ialah 1.72. Ini bererti Model Rasch dapat mengenalpasti secara konsisten lebih 
daripada satu keupayaan yang terdapat dalam kalangan responden. 

 
JADUAL 18. Nilai Kebolehpercayaan dan Pengasingan Person (Non-Extreme) Instrumen 

QVT Set A 

JADUAL 19. Nilai Kebolehpercayaan dan Pengasingan Keseluruhan Individu Instrumen QVT Set B 
 

 
 
Berdasarkan Jadual 19, min ukuran untuk person set B ialah 1.28 Logit dengan 

MSE 0.41 Logit. Purata infit MNSQ ialah 0.99. Sisihan piawai bagi person ialah 0.99. Nilai 
kebolehpercayaan person ialah 0.81. Manakala nilai Cronbach Alpha ialah 0.86 . Ini 
menunjukkan nilai kebolehpercayaan yang tinggi bagi person. Nilai indeks pengasingan 
pula ialah 2.02. Ini bererti Model Rasch dapat mengenalpasti secara konsisten lebih 
daripada satu keupayaan yang terdapat dalam kalangan responden. 
 
JADUAL 20. Nilai Kebolehpercayaan dan Pengasingan Keseluruhan Person Instrumen QVT Set C 

Jika dilihat pada Jadual 20 pula menunjukkan min ukuran untuk individu set C iaitu 
sebanyak 1.17 Logit dengan MSE 0.38 Logit. Purata infit MNSQ ialah 0.99. Sisihan piawai 
bagi person ialah 1.02. Nilai kebolehpercayaan person ialah 0.85. Manakala nilai 
Cronbach Alpha ialah 0.87. Ini menunjukkan nilai kebolehpercayaan yang tinggi bagi 
person. Nilai indeks pengasingan pula ialah 2.40. Ini bererti Model Rasch dapat 
mengenalpasti secara konsisten lebih daripada satu keupayaan yang terdapat dalam 
kalangan responden. 

 
 

Kesepadanan antara Kesukaran Item dan Keupayaan Person 
 
Antara ciri kesahan instrumen dalam perspektif Model Rasch ialah kesepadanan antara 
kesukaran item dan keupayaan person. Ini ditunjukkan secara visual melalui person-item 
map yang mempamerkan kedua-dua pembolehubah ini secara sejajar pada satu 
pembaris ukuran. 

 
 

 
 

RAJAH 1. Person-Item Map Instrumen QVT Set A 

Berdasarkan Rajah 1, item-item set A tidak mengukur penuh sepanjang line atau 
garis. Terdapat jurang antara item pada nilai antara 1.80 hingga -3 Logit. Gap atau jurang 
yang jelas ketara pula pada nilai antara 1.70 hingga 2.85 Logit. Begitu juga pada nilai 0.45 
hingga -0.25 Logit turut mengalami situasi yang sama.  

Terdapat beberapa item yang mengalami stack atau tindanan yang mengukur aras 
kesukaran yang sama iaitu pada nilai antara 1.85 hingga 2.90 Logit dan nilai 0.85 hingga -
2 Logit. Tidak ketinggalan juga item-item pada nilai -2.85 dan -3 Logit. Manakala tindanan 
item-item paling ketara pada nilai -1 Logit. Instrumen set ini secara jelasnya menunjukkan 
bahawa ianya kekurangan item sukar antara 3 hingga 5 Logit disebabkan keupayaan 
responden yang melangkaui nilai Logit tertinggi. 
 

 
 

RAJAH 2. Person-Item Map Instrumen QVT Set B 

 Pada Rajah 2 pula ditunjukkan, Item-item set B yang juga tidak mengukur penuh 
sepanjang garis. Terdapat jurang antara item pada nilai antara 1 hingga -2.25 Logit. 
Manakala jurang yang jelas ketara pula pada nilai antara 1.55 hingga 2.30 Logit.  

Terdapat beberapa item bertindan yang mengukur aras kesukaran yang sama iaitu 
pada nilai antara 1.35 hingga -2.45 Logit. Manakala tindanan item yang paling ketara 
adalah pada nilai 1.35,-1.25 dan -2.25 Logit. Instrumen set ini secara jelasnya 
menunjukkan bahawa ianya kekurangan item sukar antara 3 hingga 5 Logit disebabkan 
keupayaan responden yang melangkaui nilai logit tertinggi. 

 

 
  

RAJAH 3 Person-Item Map Instrumen QVT Set C 

 Jika dilihat Rajah 3 pula, item-item set C tidak mengukur penuh sepanjang garis. 
Terdapat banyak jurang pada beberapa nilai pembaris iaitu antara 1.70 hingga -1.90 
Logit. Jurang yang jelas ketara pula pada nilai antara 1.85 hingga 3.15 Logit.  

Terdapat beberapa item bertindan yang mengukur aras kesukaran yang sama iaitu 
pada nilai antara -1.75 hingga 1.90 Logit. Manakala tindanan item yang paling ketara 
pada nilai -1.25 Logit. Instrumen set ini secara umumnya perlu ditambah item-item yang 
berbeza aras kesukaran bagi mengukur penuh sepanjang line atau garis dan ianya jelas 
menunjukkan kepada kekurangan item sukar antara 3.45 hingga 4 Logit disebabkan 
keupayaan responden yang melangkaui nilai logit tertinggi. 

Item- item yang mengalami stack atau tindanan yang mengukur aras kesukaran 
yang sama paling banyak sebagai contoh dapat dilihat pada Rajah 4.7.1 bagi instrumen 
set A pada nilai -1 Logit iaitu item 11 (raaita), item 14 (khalaqa), item 17 (kazzabu), item 
31 (yukhriju), item 38 (yakhafuun), item 42 (yasma’uun) dan item 46 (udkhuluu). Manakala 
item-item yang mengalami gap atau jurang antara item pula dapat dilihat pada rajah set 
yang sama iaitu Rajah 4.7.1 bagi set A dimana wujud jurang yang jelas ketara antara 
kesemua set iaitu pada nilai antara 1.70 Logit iaitu item 40(nifaaq) dan 9(ya’ti) hingga 2.85 
Logit iaitu pada item 28(yasalunaka) dan item 47 (najzii). Jurang ini perlu diisi dengan 
item-item lain supaya dapat mengukur setiap tahap kesukaran item yang berbeza. Secara 
keseluruhannya item-item bagi ketiga-tiga set ujian QVT tidak mengukur penuh sepanjang 
line atau garis dan perlu ditambahbaik disebabkan oleh banyaknya item mengalami gap 
dan stack pada instrumen ujian.  

 
 

PERBINCANGAN 
 
 

Kesahan QVT dalam Mengukur Penguasaan Makna Kosa Kata Al-Quran 
 

Sepertimana kosa kata lain, pengetahuan kosa kata al-Quran juga boleh dan perlu diuji. 
QVT dibangunkan untuk menguji pengetahuan makna kosa-kata al-Quran. Dalam artikel 
ini, pengkaji telah menunjukkan eviden kesahan bagi tiga daripada 21 set dalam QVT. 
Ketiga-tiga set ini menguji pengetahuan makna kata kerja dalam al-Quran. Dapatan 
menunjukkan bahawa QVT sah bagi menguji satu dimensi pengetahuan kosa kata iaitu 
pengetahuan makna, semua item mengukur mengikut arah yang sepatutnya dan item 
berada dalam lingkungan julat fit yang produktif bagi mengukur keupayaan penguasaan 
makna kosa kata. Dari segi consistency ukuran, QVT juga menunjukkan nilai 
kebolehpercayaan yang tinggi. Kesemua ukuran ini dianalisa berdasarkan data yang 
diperolehi dari individu yang berlatarbelakangkan bidang Pengajian Islam dan bukan 
Pengajian Islam. 

 Justeru, QVT boleh diguna pakai bagi mengukur pengetahuan kosa kata al-Quran 
orang awam yang berminat dengan pemahaman al-Quran. Pengkaji juga menyarankan 
agar QVT diguna pakai dalam kalangan penuntut disiplin pengajian Islam, lebih-lebih lagi 
mereka yang takhassus dalam bidang pengajian al-Quran seperti di institusi-institusi 
pendidikan tahfiz di semua peringkat, baik di peringkat swasta, kerajaan, negeri mahupun 
kebangsaan. 

 
 

Kemampuan Model Rasch dalam Mengukur Kesahan Instrumen 
 

Dalam pembinaan instrumen pengukuran, proses kesahan perlu dilibatkan secara objektif 
dan berterusan kerana proses berkenaan amat penting bagi mempertahankan kejituan 
instrumen daripada terdedah kepada kecacatan (Rosseni et al. 2009). Kajian ini telah 
menunjukkan kemampuan aplikasi Model Rasch dalam mengukur kesahan QVT. Model 

Rasch adalah satu alat statistik yang utuh bagi menilai kesahan sesuatu instrumen ujian. 
Berbeza dengan statistik lain, Model Rasch dapat menunjukkan secara statistik tentang 
arah ukuran item-item dalam instrumen. Ia juga memberikan petunjuk statistik tentang 
kualiti setiap item dan person yang digunakan. Malahan, nilai kebolehpercayaan yang 
dihasilkan oleh Model Rasch juga kadang-kadang lebih rendah berbanding dengan nilai 
Cronbach Alpha. Kesemua ini menunjukkan bahawa Model Rasch lebih terperinci (M.N 
Rashidi et al. 2014, Bond & Fox 2015) dan lebih strict dalam kajian kesahan instrumen. 

 Berbanding dengan pengukuran kosa kata biasa atau kosa kata akademik, 
pengukuran pengetahuan atau saiz kosa kata al-Quran adalah lebih perlu dilakukan 
dengan cara yang terbaik dan dengan kajian kesahan yang terbaik. Justeru, amat 
wajarlah Model Rasch digunakan secara berterusan bagi meningkatkan kualiti dan 
kesahan instrumen yang melibatkan al-Quran seperti QVT. 

 
 

KESIMPULAN 
 

Bagi menghasilkan sesuatu instrumen yang baik dan bermutu tinggi, kesahan dan 
kebolehpercayaan perlu dititikberatkan. Jika nilai kebolehpercayaan dan kesahan 
instrumen yang diperoleh adalah tinggi, maka instrumen tersebut boleh dipercayai dan 
sah (Rafidah Mohd Adnan & Mohd Effendi Ewan Mohd Matore 2019). 

 Konklusinya, artikel ini menyimpulkan bahawa instrumen Quranic Vocabulary Test 
(QVT) ini berdasarkan Model Pengukuran Rasch adalah dinilai sah bagi mengukur 
pengetahuan makna kosa kata al-Quran. 

